
KENAIKAN KADAR TAMBANG BARU BAGI PENGANGKUTAN AWAM





Keputusan kerajaan meluluskan kenaikan tambang pengangkutan awam sesungguhnya memberikan kesan besar kepada golongan pekerja terutama sekali bagi mereka yang berpendapatan rendah. MTUC memandang berat atas kenaikan tambang tersebut.





Sepertimana yang kita semua maklum bahawa sejak tahun lalu, kesan kemerosotan ekonomi memang dirasai oleh para pekerja. Pendapatan mereka telah menjadi kurang akibat dari tiada kerja lebih masa, pemotongan gaji, elaun atau faedah lain yang dihenti atau dikurangkan. Lebih hebat lagi terdapat puluhan ribu dari pekerja yang telah diberhentikan dengan alasan syarikat menghadapi kemerosotan.





Tentunya kita dapat membayangkan betapa sulitnya seorang ayah atau ibu untuk membayar tambang bas untuk anak-anak mereka yang menggunakan pengangkutan awam seperti bas sekolah dsb.





Barang diingat bahawa untuk mendapatkan kenaikan gaji pada masa kini dari majikan bukanlah suatu perkara yang mudah. Jika diberi pelarasan gaji ianya berlegar pada kadar 4% ke 5%.





Apa yang dikesalkan ialah kerajaan tidak meminta pandangan organisasi yang mewakili golongan bawahan seperti pekerja sebelum kadar kenaikan tambang pengangkutan awam diluluskan.





MTUC meminta agar kerajaan mengkaji semula kadar kenaikan tambang pengangkutan awam dengan mengambil kira kesulitan dan kepayahan yang di hadapi oleh golongan berpendapatan rendah akibat dari kenaikan tambang tersebut.

